
Atassut 26. September 2025 

 

Akileraaruserinermik ingerlatsineq pillugu Inatsisartut inatsisaata allanngortinneqarnera pillugu 

Inatsisartut inatsisissaattut siunnersuut. 

Aningaasaqarnermut Akileraartarnermullu Naalakkersuisoq 

 

Akileraartarnikkut marloqiusamik allatigullu nunanut allanut isumaqatigiissuteqarneq paasiuminartumik 

inissisimajuartarnissaat pingaartuuvoq. 

Nunaniimmi allaniissaaq nalornissutigineqassanngilluinnapoq qanoq ilusiligaasumik nunatsinni 

akileraartarnikkut allatigullu qanoq inatsisigut takunnissinnaatitaaneq nalunaarutiginnittussaanerlu 

inissisimatinneqarnersut. 

Atassummiit maluginiakkatsinni, tassaavoq maanna aningaasat ingerlaarnerannut isumannaannerusumik 

oqinnerusumilli naalakkersuisugut nalimmassaaniartut. 

Nunarsuarmi pissutsit eqqarsaatigalugit, qanoq innikkulluunniit inatsit akileraartarnikkut 

attuumassuteqartuusut nunanut allanut kalluguttut nalimmassartuangassaapput malinnaatillugillu. 

Nunatta avataaniit akileraarutinut tunngatillugu tatiginartuunissaanuttaaq tamanna annertuumik 

aallaaveqarput, uagullu innutaasut uani annertuumik sunnerneqartussaannginnerputtaaq ersarereerpoq, 

ajoriaataasinnaasunillu malunnartoqarani. 

Sumik suliaqartuuneq inuiaqatigiinni erseqqissumik nalunaarutigineqartussaatitaanerannuttaaq 

isumannaallisaanermik sorpassuartigut aallaaveqartumik inissiineq pissusissamisuuinnartuusoq 

Atassummiit isumaqarpugut. 

Taamaattumillu takinerusumik oqaaseqaateqanngikkaluarluta, Atassummiit una siunnersuut ilusaatut 

isikkoqartillugu aappassaaneerneqarnissaanut taperserlutigu. 

 


